
	Ձեր 28.06.2023թ. N 1/01.5/10226-2023 գրությամբ ներկայացված Հայաստանի Հանրապետության 2023 թվականի պետական բյուջեում վերաբաշխում, Հայաստանի Հանրապետության կառավարության 2022 թվականի դեկտեմբերի 29-ի N2111-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Նախագծով առաջարկվում է Սևանա լճի առափնյա հատվածներում (Աղբերք, Շողակաթ, Արտանիշ և Ջիլ համայնքների տարածքներ) ծովի մակարդակից 1901.5 մետր բացարձակ նիշից ցածր ապօրինի կառուցված և քանդման ենթակա շենք-շինությունների ապամոնտաժման (քանդման) աշխատանքների նախագծանախահաշվային փաստաթղթերի ձեռքբերման նպատակով 1071 ծրագրի «11001. Շրջակա միջավայրի ոլորտում պետական քաղաքականության մշակում, ծրագրերի համակարգում և մոնիտորինգ» միջոցառման գծով ՀՀ 2023թ. պետական բյուջեով հատկացված գումարից 6.6 մլն դրամն ուղղել 1155 ծրագրի «21001. Սևանա լճի առափնյա հատվածներում ծովի մակարդակից 1901,5 մետր բացարձակ նիշից ցածր ապօրինի կառուցված և քանդման ենթակա  շենք-շինությունների ապամոնտաժում» միջոցառմանը: Այս կապակցությամբ առկա են որոշակի նկատառումներ, մասնավորապես.
	














	1. ՀՀ կառավարության 16.07.2020թ. N1203-Ն որոշմամբ Սևանա լճի առափնյա հատվածների այլ տարածքներում պետական և համայնքային նշանակության ջրածածկ շենք-շինությունների ապամոնտաժման աշխատանքների համար նախագծա-նախահաշվային փաստաթղթերի ձեռքբերման նպատակով 2020թ. պետական բյուջեից ՀՀ շրջակա միջավայրի նախարարությանը հատկացվել է 3.6 մլն դրամ: Սակայն ձեռքբերված նախագծանախահաշվային փաստաթղթերի հիման վրա աշխատանքների իրականացման հետագա ընթացքի վերաբերյալ որևէ տեղեկատվություն չի ներկայացվել (այդ թվում՝ բյուջետային հաշվետվություններում):
	Ընդունվել է մասնակի
ՀՀ կառավարության 16.07.2020թ. N1203-Ն որոշմամբ 2020թ. պետական բյուջեից ՀՀ շրջակա միջավայրի նախարարությանը հատկացված 3.6 մլն դրամի գումարի շրջանակներում Սևանա լճի առափնյա հատվածների այլ տարածքներում պետական և համայնքային նշանակության ջրածածկ շենք-շինությունների ապամոնտաժման աշխատանքների համար  ձեռք բերված  նախագծա-նախահաշվային փաստաթղթերի հիման վրա ապամոնտաժման աշխատանքները չեն նախաձեռնվել պետության կողմից՝ պայմանավորված այն հանագամանքով, որ հետագայում բացահայտվել են  նախանական գույքարման արդյունքների հիման վրա քանդման ներկայացված շենք-շինությունների  սեփականության իրավունքի հետ կապված խնդիրներ, մասնավորապես ոչ բոլոր շենքերն են եղել    պետական և համայնքային նշանակության։
Ելնելով վերոգրյալից  բյուջետային հաշվետվություններում ներկայացվել է տեղեկատվություն միայն խնդրո առարկա նախագծա-նախահաշվային փաստաթղթերի ձեռքբերման վերաբերյալ։

	2.  ՀՀ կառավարության 29.09.2022 թ. N1520-Ն որոշմամբ հաստատված Սևանա լճի էկոհամակարգի վերականգնման, պահպանման, վերարտադրման և օգտագործման միջոցառումների 2023 թվականի տարեկան ծրագրով «Սևանա լճի շրջակայքում ջրածածկման ենթակա տարածքներում ջրի տակ մնացած շինությունների ու ենթակառուցվածքների մաքրման աշխատանքների իրականացում» միջոցառման ֆինանսավորումը դիտարկվել է ինքնակամ կառուցված մաքրման ենթակա շենք- շինությունների սեփականատերերի միջոցների հաշվին, տիրազուրկ շինությունների դեպքում՝ ՀՀ օրենքով չարգելված միջոցների հաշվին (Ծրագրի 2.8 կետ): Ընդ որում նշված է նաև, որ հիշյալ աշխատանքներն իրականացվելու են համապատասխան ֆինանսավորման առկայության դեպքում:
Հետևաբար հաշվի առնելով վերոգրյալը, անհրաժեշտ է Նախագծով հստակեցնել, թե նախագծանախահաշվային փաստաթղթերի ձեռքբերումից հետո ինչ միջոցների հաշվին են իրականացվելու ապօրինի կառուցված և քանդման ենթակա շենք-շինությունների ապամոնտաժման աշխատանքները՝ պետական ռեսուրսների կառավարումը ավելի արդյունավետ, օգտավետ և խնայողաբար օգտագործելու տեսանկյունից գնահատումներ իրականացնելու նպատակով:
Միաժամանակ առաջարկում ենք մշակել մեխանիզմներ՝ շինությունների տիրազուրկ չլինելու դեպքում նախագծանախահաշվային փաստաթղթերի համար ծախսված պետական միջոցները փաստացի սեփականատերերից գանձելու վերաբերյալ:
Ընդ որում հարկ է նշել, որ ՀՀ կառավարության 29.06.2023 թ. N1082-Ն որոշմամբ հաստատված 2024-2026թթ. միջնաժամկետ ծախսերի ծրագրով վերոնշյալ նպատակի համար գումարներ նախատեսված չեն:
	Ընդունվել է մասնակի
Նախագծի հիմնավորման մեջ ամրագրաված է, որ սույն մջոցառման իրականացումը բխում է ՀՀ կառավարության 29.09.2022 թ. N1520-Ն որոշմամբ հաստատված Սևանա լճի էկոհամակարգի վերականգնման, պահպանման, վերարտադրման և օգտագործման միջոցառումների 2023 թվականի տարեկան ծրագրի 2.8 կետ կատարումն ապահովելու անհրաժեշտությունից։   
Սույն նախագծի հիմնավորման մեջ նշված 6520,66 քմ մակերեսով 282 միավոր շենք-շինությունների մասով իրականացվել են դաշտային նախնական ուսումնսիրություններ և նշված կառույցները հանդիսանում են  տիրազուրկ շինություններ։ 
Հաշվի առնելով, այն հանգամանքը, որ նախահաշվային փաստաթղթղերի առկայությունը հիմք կհանդիսանար 2024-2026թթ. միջնաժամկետ ծախսերի ծրագրի կազմման գործընթացի ժամանակ համապատասխան հայտի մշակման համար, ներկա փուլում նախատեսվել է անհրաժեշտ փաստաթղթղերի ձեռքբերման գործընթաց։ Նշված փաստաղթղերի առկայության պարագայում քայլեր կձեռնարկվեն ՀՀ օրենքով չարգելված միջոցների հաշվին բուն ապամոնտաժման աշխատանքների իրականացման ուղղությամբ։

	3. Նախագծին կից ներկայացված փաստաթղթերի համաձայն, հայտարարվել է շինությունների ապամոնտաժման աշխատանքների նախագծանախահաշվային փաստաթղթերի կազմման համար մրցույթ, որի արդյունքներով հաղթող է ճանաչվել Արմ-նախագիծ ՍՊԸ-ն։ Մինչդեռ անհրաժեշտ է պարզաբանել թե ինչ հիմքով է հայտարարվել և իրականացվել մրցութային գործընթացը՝ առանց նախապես բյուջետավորելու նախագծա-նախահաշվային փաստաթղթերի կազմման գծով ծախսերը:
	Ընդունվել է
Շրջակա միջավայրի նախարարության կարիքների համար` «Սևանա լճի առափնյա հատվածներում ծովի մակարդակից 1901,5 մետր բացարձակ նիշից ցածր ապօրինի կառուցված և քանդման ենթակա շենք-շինությունների ապամոնտաժման (քանդման) նախագծանախահաշվային փաստաթղթերի կազմման խորհրդատվական ծառայություններ» ձեռքբերման նպատակով հայտարարված «ՇՄՆ-ԲՄ-ԽԾՁԲ-23/24» ծածկագրով ԲՄ ընթացակարգով մրցույթը կազմակերպվել է «Գնումների մասին» ՀՀ օրենքի 15-րդ հոդվածի 6-րդ մասի հիմքով,  ինչի արդյունքում հրավերով սահմանված պահանջներին համապատասխան հայտ ներկայացրած միակ մասնակից և հաղթող ճանաչված Արմ-նախագիծ ՍՊԸ-ի հետ 2023 թվականի հունիսի 7-ին կնքվել է «ՇՄՆ-ԲՄ-ԽԾՁԲ-23/24» ծածկագրով պայմանագիր` 6 600.0 հազար դրամ գումարով։
Ներկայացված տեղեկատվությունը ներառվել է նաև նախագծի հիմնավորման մեջ։

	2. Պետական գույքի կառավարման կոմիտե
	18.07.2023թ.
N  01/13.8/5358

	Ի պատասխան Ձեր գրության՝ կապված քննարկման ներկայացված «Հայաստանի Հանրապետության 2023 թվականի պետական բյուջեի մասին» Հայաստանի Հանրապետության օրենքում վերաբաշխում, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ և լրացումներ կատարելու, Հայաստանի Հանրապետության շրջակա միջավայրի նախարարությանը գումար հատկացնելու և «Սևանա լճի առափնյա հատվածներում ծովի մակարդակից 1901,5 մետր բացարձակ նիշից ցածր ապօրինի կառուցված և քանդման ենթակա շենք-շինությունների ապամոնտաժման (քանդման) նախագծանախահաշվային փաստաթղթերի կազմման խորհրդատվական ծառայությունների ձեռքբերման մասին» Կառավարության որոշման նախագծի հետ, հայտնում ենք, որ ՀՀ ՏԿԵՆ պետական գույքի կառավարման կոմիտեն սկզբունքորեն առարկություն չունի, եթե Հայաստանի Հանրապետության անվամբ սեփականության իրավունքով գրանցված հողամասերում և այդ վկայականներում ինքնակամ հաշվառված շինությունների քանդման և մաքրման աշխատանքներից հետո կկազմակերպվեն առանց ինքնակամ շինությունների գույքի վերագրանցման աշխատանքները։
Միաժամանակ առաջարկում ենք Նախագծի նախաբանում հղում կատարել նաև «Նորմատիվ իրավական ակտերի մասին» ՀՀ օրենքի 33-րդ հոդվածին։
	Ընդունվել է 











	3. Կադաստրի կոմիտե
	18.07.2023թ.
N ՍԹ/9635

	   Ի պատասխան Ձեր 2023 թվականի հուլիսի 12-ի N1/01.5/10660-2023 գրության՝ հայտնում ենք, որ «Հայաստանի Հանրապետության 2023 թվականի պետական բյուջեի մասին» Հայաստանի Հանրապետության օրենքում վերաբաշխում, Հայաստանի Հանրապետության կառավարության 2022 թվականի դեկտեմբերի 29-ի N2111-Ն որոշման մեջ փոփոխություններ և լրացումներ կատարելու, Հայաստանի Հանրապետության շրջակա միջավայրի նախարարությանը գումար հատկացնելու և «Սևանա լճի առափնյա հատվածներում ծովի մակարդակից 1901,5 մետր բացարձակ նիշից ցածր ապօրինի կառուցված և քանդման ենթակա շենք-շինությունների ապամոնտաժման (քանդման) նախագծանախահաշվային փաստաթղթերի կազմման խորհրդատվական ծառայությունների ձեռքբերման մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունենք:
	





